
CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 25 MAWRTH 2015
Y Maer, y Cyngh Arwel Lloyd, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 25ain o Fawrth 2015, am 7.30 pm. 
YN BRESENNOL:
Cynghorwyr Barchedig Tom Defis, Philip Grice, Peter Hughes Griffiths, Alun Lenny, Kenneth Lloyd, Dr Ioan Matthews, Doug Rose, Alan Speake, Wyn Thomas a Barry Williams 
555.
YMDDIHEURIADAU AM ABSENOLDEB 
Derbyniwyd ymddiheuriad am absenoldeb oddi wrth y Cynghorwyr Dorothy Bere, Non Edwards, Dr Richard Edwards, Baba Gama ac Anthony Jenkins
556.    CYFLWYNIAD: BEN FERGUSON-WALKER, ‘VOCAL EYES’.

           Rhoddodd Mr.Ben Walker gyflwyniad ar sefydlu Vocal Eyes. Cyfrwng a phroses yw Vocal Eyes sy’n cynorthwyo unrhyw gymuned o bobl i droi syniadau yn gamau o weithredu. Nod Vocal Eyes yw rhoi fframwaith democrataidd i’r wlad y gellir ei ymwreiddio ar lefel ward yn ein cymunedau a hefyd ar lefel unrhyw grŵp neu sefydliad. Rhoddwyd nifer o enghreifftiau ynglŷn â’r modd y gall Vocal Eyes roi fframwaith ar gyfer sefydliadau cymunedol megis y Cyngor Tref i ryngweithio â’r bobl leol a sefydliadau eraill i hyrwyddo syniadau o fewn y gymuned. Roedd yr enghreifftiau yn amrywio o glybiau tanwydd lle gall pobl elwa o filiau tanwydd is, i ddefnyddio gwirfoddolwyr i gyflawni dyletswyddau fyddai’n cael effaith fuddiol ar y gymuned. Awgrymwyd mai’r cam nesaf fyddai rhoi’r mater hwn ar agenda’r cyfarfod nesaf o’r Pwyllgor Dibenion Cyffredinol a bod Mr. Walker yn rhoi rhagor o wybodaeth i Glerc y Dref.  
           Diolchodd y Maer i Mr. Walker am ei gyflwyniad diddorol llawn gwybodaeth.
557.
DATGAN BUDDIANNAU 

Datganodd y Cyngh Alun Lenny fuddiant fel aelod o Bwyllgor Cynllunio Cyngor Sir Caerfyrddin.

558.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR YR 25ain o CHWEFROR 2015

PENDERFYNWYD llofnodi cofnodion y cyfarfod misol o’r Cyngor a gynhaliwyd ar yr 25ain o Chwefror 2015 yn gofnod cywir. 
559.    MATERION YN CODI:  

O ran Cofnod 492(g) PENDERFYNWYD dileu’r geiriau ‘Seddi’r Neuadd’ o’r cofnod.  
           O ran Cofnod 513 -  Dr Mz – PENDERFYNWYD aros i weld beth fydd canlyniad y trafodaethau oedd ar y gweill yn y Cyngor Sir cyn i’r Cyngor Tref ystyried y mater hwn ymhellach. 

560.
CWESTIYNAU 

Ni ofynnwyd unrhyw gwestiynau.
561.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR Y 10fed o FAWRTH 2015
PENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 10fed o Fawrth 2015 a’u derbyn yn gofnod cywir. 

562.   
MATERION YN CODI 
(a)
Cofnod 526: Claddedigaethau Mwslemiaid 
          
Roedd rhai Aelodau yn anfoddog nad oedd unrhyw gamau wedi’u cymryd ar y mater hwn gan fod y mater wedi’i drafod mewn cyfarfodydd blaenorol. Yn dilyn trafodaeth faith PENDERFYNWYD bod cynrychiolwyr y Cyngor Tref yn cyfarfod â’r Gymuned Fwslimaidd (y Cyngh Baba Gana i drefnu) ynghyd â Rheolwr Bwrdd Claddedigaethau Llanelli i symud y mater hwn yn ei flaen.                
 (b)
Cofnod 527: Parc Caerfyrddin – Rhwystr Diogelwch ac Ail-Wynebu’r Felodrom 

Hysbysodd Clerc y Dref y cyfarfod bod y prosiect wedi cael cynnig cymorth grant o £296,000 gan Chwaraeon Cymru. PENDERFYNWYD llofnodi a dychwelyd y Cytundeb a roddwyd gerbron i Chwaraeon Cymru ac y byddai’r Cyngor Tref yn cefnogi’r prosiect ym mhob modd posibl, ond na fyddai cymorth ariannol ar gael oherwydd cyfyngiadau’r gyllideb. 

(c)
Cofnod 529: Parc Penllwyn – Hurio’r Llain Chwarae 

Hysbyswyd y cyfarfod  bod pryderon wedi’u lleisio am gyflwr y llain chwarae ar Barc Penllwyn.
          
PENDERFYNWYD trefnu cyfarfod gyda chynrychiolwyr yr holl gyfleusterau oedd ar gael ar ddiwedd y tymor.
(d)
Cofnod 530: Gwaredu Caeau Chwarae Awdurdodau Lleol 
                     
Roedd Llywodraeth Cymru wedi cyhoeddi dogfen ymgynghori ar y rheoliadau arfaethedig oedd ar gael ar eu gwefan.
              
                     
PENDERFYNWYD bod yr Aelodau yn cael golwg ar y wefan am ragor o wybodaeth. 
 (e)     Cofnod 531: Amgueddfa’r Sir – Cofio Brwydr Waterloo 

                 
PENDERFYNWYD bod y Cyngor Tref yn cefnogi’r prosiect ond nad oedd cymorth ariannol ar gael oherwydd cyfyngiadau’r gyllideb. 
(f)      Cofnod 532: Asedau’r Cyngor Tref – a Berchnogir ac a Reolir 
                         PENDERFYNWYD nodi’r rhestr o Asedau’r Cyngor Tref.

563.    CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR Y 12fed o FAWRTH 2015
PENDERFYNWYD llofnodi cofnodion y cyfarfod o’r Pwyllgor Cyllid a gynhaliwyd ar y 12fed o Fawrth 2015 a’u derbyn yn gofnod cywir.
564.
MATERION YN CODI 
(a) Cofnod 546: Adolygu’r Rheoliadau Ariannol  

PENDERFYNWYD bod y Cyngor yn derbyn y Rheoliadau Ariannol a gyflwynwyd.
(b) Cofnod 548: Basgedi Crog 
          Roedd y Pwyllgor Cyllid wedi argymell codi’r tâl am Fasgedi Crog yn 2015/2016. 

           Yn dilyn pleidlais PENDERFYNWYD bod y Cyngor yn codi’r tâl am Fasgedi Crog o £40 i £42 a TAW yn 2015/2016. Pleidleisiodd y Cyngh Alan Speake yn erbyn y cynnydd.

(c)       Cofnod 551: Ceisiadau am Gymorth Ariannol /Cyfraniadau Ariannol Eraill 
          Hysbyswyd y cyfarfod y byddai system ddiwygiedig o ddelio â’r ceisiadau hyn yn dod i rym o’r 1af o Ebrill 2015.
           PENDERFYNWYD derbyn y system ddiwygiedig fel y’i nodir yn adroddiad Clerc y Dref.
(d)
Cofnod 554: Parc Caerfyrddin - Swyddog Grant Prosiect y Felodrom 

Ymdriniwyd â’r mater hwn o dan Gofnod 562(b) uchod.

565.
MATERION CYNLLUNIO:  CEISIADAU CYFREDOL 
          Roedd dau gais newydd wedi dod i law:
          W/31716 - Ysbyty Cyffredinol Gorllewin Cymru - cynnig ar gyfer maes parcio i 30 o geir.
          W/31747 – Tir gerllaw The Acorns, Heol Allt-y-cnap, Tre Ioan, Amrywio amod 2 ar y caniatâd cynllunio rhif W/22179.

PENDERFYNWYD nad oes gan y Cyngor unrhyw sylwadau ar yr uchod.
           Roedd un cais wedi cael ei wrthod:

           W/31716 – Cynnig i addasu Eglwys Dewi Sant, Teras Picton, Caerfyrddin.

           Roedd yr Aelodau yn unfryd eu barn am gyflwr yr adeilad ar hyn o bryd. Yn dilyn trafodaeth hir, PENDERFYNWYD bod Clerc y Dref yn ysgrifennu at Swyddog Cynllunio y Sir i drefnu cyfarfod gyda chynrychiolwyr y Cyngor Tref i dderbyn diweddariad ar gyflwr presennol yr adeilad a’r wal sy’n amgylchynu’r eglwys yn arbennig o safbwynt iechyd a diogelwch.
566.
MATERION PRIFFYRDD 

Heol Gyswllt Gorllewin Caerfyrddin - hysbyswyd yr Aelodau bod y Cyngor Sir wedi cytuno i ariannu’r ffordd gyswllt a chychwyn ar y gwaith. Amcangyfrif o gost y ffordd yw £5m., a bydd y Cyngor yn adennill y gost oddi wrth y datblygwyr.  
           PENDERFYNWYD nodi camau’r Cyngor Sir o weithredu.
567.
MATERION TRWYDDEDU 

Roedd dau gais wedi dod i law 
           (i) 
Roedd Florentin’s, 6-11 Lôn Jackson, Caerfyrddin wedi cyflwyno’r cais yn Atodiad 2 – Cais am Oriau Agor /Cyflenwi Alcohol/ Adloniant Rheoledig 
           (ii) 
Cyflwynwyd cais Caffi Iechyd Da, 2B Lôn Jackson, Caerfyrddin gerbron – Cais i newid amodau trwydded yr adeilad.
           PENDERFYNWYD nad oedd gan y Cyngor unrhyw sylwadau ar yr uchod.
568.
DIWYGIO LLYWODRAETH LEOL 
           Roedd gwybodaeth am y sefyllfa ddiweddaraf ynglŷn â diwygio llywodraeth leol wedi’i hamlinellu yn Atodiad 3.
           PENDERFYNWYD nodi’r mater.
569.
TELEDU CYLCH CYFYNG YNG NGHANOL Y DREF

Roedd y Cyngor Sir wedi hysbysu Cynghorau Tref a Chymuned bod ymgynghoriad ar y gweill ynglŷn â monitro camerâu cylch cyfyng, oedd ynghlwm fel Atodiad 4, gyda golwg ar ddirwyn y gwaith gan y Cyngor Sir o fonitro’r systemau camerâu cylch cyfyng yn Sir Gaerfyrddin i ben, ond i barhau i gyfrannu at y gost o gynnal y system at ddefnydd yr heddlu.
           PENDERFYNWYD nodi’r mater.
570.
PAPUR GWYN – DIWYGIO LLYWODRAETH LEOL – GRYM I BOBL LEOL 

Derbyniwyd llythyr oddi wrth Lywodraeth Cymru, oedd ynghlwm fel Atodiad 5, yn hysbysu’r Cyngor bod ymgynghoriad ar y gweill ynglŷn â’r Papur Gwyn - Datganoli, Democratiaeth a Chyflawni. Roedd yr ymgynghori ar agor tan yr 28ain o Ebrill 2015 a gellir cael golwg ar y ddogfen ar wefan Llywodraeth Cymru.
           PENDERFYNWYD nodi’r mater.
571.
RAS HWYL Y MAER 
           Cynhelir y ras hon ar y 4ydd o Fai 2015 a gwerthfawrogir cymorth gwirfoddolwyr.
. 

           PENDERFYNWYD nodi’r mater.
572.   BUDDSODDI YN UNDEB CREDYD GORLLEWIN CYMRU 
           Roedd gofyn cael rhagor o wybodaeth oddi wrth Undeb Credyd Gorllewin Cymru cyn y gellid gwneud y buddsoddiad hwn.  
           PENDERFYNWYD nodi’r mater.
573.   RHODD O DRYWEL SEREMONÏOL 
           Roedd y Cyngor wedi cael cynnig trywel seremonïol a ddefnyddid gan y Maer John Jenkins fis Mawrth 1946 ar yr achlysur dinesig o osod y garreg sylfaen i’r ystâd dai Park Hall. Roedd y rhoddwr o Sanclêr yn berthynas o bell i’r Faeres ar y pryd.    
           PENDERFYNWYD gwneud cyflwyniad yn y seremoni urddo’r Maer ar y 15fed o Fai 2015.
574.    ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 

Nodwyd rhestr y Maer o’r digwyddiadau a fynychodd yn ystod y mis, a ddosbarthwyd fel Atodiad 9.

575.
EITHRIO’R CYHOEDD A’R WASG 
           PENDERFYNWYD yn unol â Deddf Cyrff Cyhoeddus (Mynediad i Gyfarfodydd) 1960 bod y cyhoedd a’r wasg yn cael eu heithrio o’r cyfarfod oherwydd natur gyfrinachol y busnes oedd i’w drafod. 

576.
CADARNHAU A LLOFNODI COFNODION Y CYFARFOD O’R PWYLLGOR RHEOLI A GYNHALIWYD AR 4 MAWRTH 2015

PENDERFYNWYD llofnodi cofnodion y cyfarfod o’r Pwyllgor Rheoli a gynhaliwyd ar y 4ydd o Fawrth 2015, a’u derbyn yn gofnod cywir.
577.
MATERION YN CODI
Daeth y cyfarfod i ben am 
